
s’estant vanté quil mettroit aux fers le 1°". quil
rencontreroit et le feroit mourir; les frangois qui
se Saisirent de lui trouuerent de quoy luy faire une
paire de menotes auec des fers, et 1’ont empesché de
Faire tout le mal qu'il se proposoit de Faire; Il
auoit deja 2. Concubines aux Kappa. Au reste les
Chefs m'inuiterent d’aller a leur village, qui est de
40. Cabannes, une partie des frangois m'y accom-
pagnerent, tandis que les autres gardoient les Canots
a 'ancre. On me conduisit dans la Cabanne du Chef,
qui ma fait asseoir sur une natte de Cannes faconnée,
et on a mis en méme temps la Chaudiere sur le feu
de petit bled d’'inde assaisonné d’une grande quan-
tité de pesches séches on ma apporté d’une autre
Cabanne un grand plat de fruit de Piakimina Mfir,
Il est a peu pres comme la nefle de France; Le plat
a été presenté au Chef pour me le donner; Comme
c’'est le plus excellent fruit qu’ayent les sauuages
depuis les Ilinois jusqu'a la mer, ce Chef n’a pas
manqué de commencer par la son festin. apresen
auoir un peu gofité, J'ay fait porter le plat au frere
Guibert, et aux francgois qui etoient assis vis a vis de
moy, J’en ay fait autant de la Sagamité: J'ay remar-
qué que tous Ceux qui entroient dans la Cabanne se
tenoient de bout a la porte, et ne s’auangoient que
quand le Chef leur auoit dit de le faire et de s’asseoir.
Il c’est trouué une femme metchigamikoiié qui ma
serui d’interprete, et qui m'a confirmé le naufrage
du Pere de Limogés qui a perdu tout ce quil auoit:
Elle luy a donné sa prouision de bled et de Citroiiilles
pour le conduire jusqu'aux Natchés, et le Chef luy a
donné un pot de terre apres 1'auoir regalé le moins
mal qu'il a pli; Je luy ay demandé s'il se sounenoit



